
Gid pou Rapò Paran W la pou Evalyasyon Altène Eta 
Nouyòk (New York State Alternate Assessment, NYSAA) 
depatman edikasyon eta nouyòk

Gid sa a pral ede w konprann nòt ki sou kanè pitit ou a ak rekòmandasyon yo bay pitit ou a.

HAITIAN CREOLE

Enfòmasyon Pitit ou a

Se la a ou pral jwenn: non pitit ou a, ane egzamen, sijè egzamen an, 
klas evalyasyon, lekòl ak distri a.

Rapèl

Pati sa a raple w pou itilize rapò pitit ou a pou fè diskisyon ki 
pwodiktif ak pwofesè pitit ou a. Li ankouraje w pou pale de ki travay 
ki te fèt ak kisa pitit ou a aprann de patisipasyon li nan evalyasyon 
sa a. Ale sou sit entènèt la nan www.NYSParents.com pou plis 
enfòmasyon an angle ak an panyòl.

Nivo Rannman Pitit Ou a

Flèch la montre nivo NYSAA pitit ou a genyen.

Kisa Nivo Rannman yo vle di? 

NYSAA-Nivo 4: Satisfè Endikatè altène nivo klas pou Nòm  

Aprantisaj yo avèk Distenksyon. 

NYSAA-Nivo 3: Satisfè Endikatè altène nivo klas pou Nòm  

Aprantisaj yo. 

NYSAA-Nivo 2: Satisfè an pati nan Endikatè altène nivo klas  

pou Nòm Aprantisaj yo. 

NYSAA-Nivo 1: Pa satisfè Endikatè altène nivo klas pou  

Nòm Aprantisaj yo. 

Lèt Komisyonè Edikasyon an

Nou voye salitasyon nou bay Paran/Responsab,

Komite sou Edikasyon Espesyal la (Committee on Special Education, CSE) idantifye pitit 
ou a kòm yon timoun ki kalifye pou patisipe nan Evalyasyon Altène Eta Nouyòk (New York 
State Alternate Assessment, NYSAA). Lekòl yo itilize NYSAA a pou mezire pwogrè kèk elèv ki 
andikape fè nan estanda ki alterne pou Lang Angle (English language arts, ELA), matematik, 
syans ak syans sosyal. 

NYSAA te kreye pou asire sèten elèv ki andikape jwenn aksè nan korikolòm debaz la.  
Yo evalye elèv yo selon egzèsis ki gen menm nivo ak atant ki koresponn ak pèfòmans nòmal 
pou klas yo t ap frekante pou suiv korikolòm debaz la. Ou dwe itilize rezilta sa yo sèlman kòm 
yon pwen depa pou ede w konprann akonplisman pitit ou a. Ou ka aprann plis sou akonplisman 
pitit ou a lè w revize travay li fè nan klas, lòt evaliyayson ki baze sou estanda yo, ak rapò pwogrè 
li pandan ane a; lè w ale nan konferans paran-pwofesè; randevou CSE epi lè w etabli yon 
asosyasyon ki djanm ak pwofesè pitit ou a.

Tanpri itilize rapò sa a ak koleksyon travay ekstansif pitit ou a pwodwi a pou ede pitit ou rive 
jwenn pi gwo potansyèl li.

Kisa Nivo Rannman yo vle di?

Isit nou genyen dekripsyon yo pou konesans, konpetans, ak konpreyansyon ki yo ap tan elèv  
yo montre pou rive a bout yo pou chak nivo.

Kisa ki vin annapre?

Revize rezilta evalyasyon yo ak pwofesè pitit ou a pou konprann fòs ak bezwen pitit ou a.

Pale ak Komite sou Edikasyon Espesyal la konsènan pwogram pitit ou a, korikolòm ak enstriksyon.

Travay ak lekòl pitit ou a pou detèminen plan daksyon ki pi apwopriye pou pèmèt li rive jwenn 
potansyèl li.

Ale sou sit entènèt www.NYSParents.com pou jwenn:

·    Resous pou paran elèv ki bezwen sèvis edikasyon espesyal.

·    Enfòmasyon sou Evalyasyon Altène Eta Nouyòk.

·    Enfòmasyon pou ede elèv ki andikape pou amelyore kapasite lekti yo.

·    Resous pou pwofesè k ap chache amelyore ansèyman yo bay elèv ki andikape.

Konparezon rannman pitit ou avèk egzijans leta

Pou ranpli Estanda Aprantisay ki altène Eta Nouyòk la, elèv yo dwe 
travay nan yon NYSAA - Nivo 3 oswa plis.

Koman yo detèmine nivò ranmann?

Kontni ki te evalye nan NYSAA ELA respekte nòm aprantisaj yo 
ak korikolòm debaz klas Konsèy Administrasyon Eta Nouyòk pou 
Regents fikse pou elèv yo. 

Nou mezire pèfòmans elèv yo sou Endikatè altène nivo klas  
(Alternate Grade Level Indicators, AGLI). AGLI yo se deskriptè 
egzijans pou pèfòmans elèv pou elèv ki gen andikap grav pou 
aprann lekòl epi deskriptè sa yo konfòm avèk korikolòm debaz klas 
Konsèy Administrasyon Regents fikse pou tout elèv yo.

Endikatè altène nivo klas

Pati sa a make epi dekri nivo klas Endikatè altène nivo klas (AGLI) 
ki evalye sou NYSAA. Si pitit ou a gen yon ekskiz medikal pou li pa 
pran evalyasyon sa a paske li gen yon maladi oswa blesi grav ke yon 
doktè dokimante, pa gen okenn AGLI ki make.

